
Хураангуй
Бизнесийн байгууллага нь богино, дунд, урт хугацаанд үйлдвэрлэлийг өргөтгөх, шинэ техник технологи нэвтрүүлэх, зах зээлээ өргөтгөх зэрэг олон зорилгоор төсөл хэрэгжүүлдэг. Төслийн хэд хэдэн хувилбаруудаас өгөөжийн түвшин өндөр байгаагаар нь эрэмбэлэн сонгож, цаг хугацааны нарийн төлөвлөгөөний дагуу гүйцэтгэдэг. Төсөл хэрэгжүүлснээр давуу тал, хөгжил, сайжруулалтыг авчрах хэдий ч тухайн төслийн гүйцэтгэлийн үр дүнгээс хамаарч санхүүгийн эрсдэлд хүргэх, түүнээс гарах арга замуудыг тооцоолон хэрэгжүүлэх талаар зөвлөмж гаргахыг зорьсон бүтээл болсон.
Түлхүүр үгс: аудит, санхүүгийн эрсдэл, харьцааны шинжилгээ, хөрөнгө, үнэлгээ
1.Оршил
	Орчин үеийн дэлхий нийтийн даяаршил, үйлдвэрлэл, худалдаа, үйлчилгээ нь цаг хугацаа хязгаарлахгүй ажиллаж байгаа өнөөгийн нөхцөлд бизнесийн байгууллагын зорилго нь өөрийн давуу талыг бий болгох, нийгмийн болоод байгаль экологийн сайн сайхны төлөө тасралтгүй хөгжиж байх хэрэгцээ шаардлага зүй ёсоор урган гарч ирсэн. Энэхүү шаардлагын хүрээнд үйл ажилагаагаа өргөжүүлэх олон төсөл хөтөлбөрүүд хэрэгжиж, үр дүнг тооцох, эрсдэл, ирээдүйн байдалд үнэлгээ тооцоолол хийх аргачлалууд, компьютерын программ хангамжууд шинээр бий болж байна. Иймээс энэхүү арга хэрэгслийг ашиглан төслийг анх хэрэгжүүлэх үеэс эхлэн хэрэгжиж дуусан хаагдах, тухайн байгууллагын үйл ажиллгаанд нөлөөлж буй нөлөөлөлийг нарийвчлан судлах нь энэхүү судлагааны ажлын үндсэн зорилго, үндэслэл  юм. 
Байгууллагын хэрэгжүүлж буй төсөл нь урт хугацаатай байх тусам түүнийг үр ашиг, гүйцэтгэл нь анхны төсвөөсөө зөрөх зөрүү ихэсч байдаг. Энэ зөрүүтэй байдлыг судлан тогтоохын тулд хөрөнгө оруулалтын төслийн үнэлгээ хийх нийтлэг аргуудыг болон статистикын аргууд, асуулга, задлан шинжлэх, нэгтгэн дүгнэх, харьцааны үзүүлэлтүүдийг сонгон авч дүгнэлт хийсэн.
 Судлагааны ажлыг гүйцэтгэхдээ “Монос фарм” ХХК-ний хэрэгжүүлж буй  GMP төслийг сонгон авсан ба дараах үндсэн 3 зорилгыг тавьж, судлагааны үр дүнгээр авч хэрэгжүүлэх арга замуудыг тодорхойлсон. Үүнд:
1. “Монос фарм” ХХК-д хэрэгжүүлж байгаа төслийн үе шат бүр нь хэрхэн харилцан уялдан нэг үе шатнаас нөгөө үе шатанд шилжихэд гарч буй үр дүн, төслийн үе шат бүрт системтэй үнэлгээ хийж, дүгнэлт гаргах
2. Төслийн хөрөнгө оруулалтын үр ашигт нөлөөлөх хүчин зүйлс болон уг төслийг хэрэгжүүлснээр санхүүгийн байдалд хэрхэн нөлөөлж байгаа нөлөөлөлийн судалгаа хийх
3. Төслийн үр ашгийг дээшлүүлэх боломж, гарч буй хүндрэлүүдийг даван туулах арга замыг тодорхойлох
2. “Монос фарм” ХХК-ны төслийн хэрэгжилт, түүнд хийсэн судалгаа
“Монос групп” –ийн охин компани болох “ Монос фарм” эмийн үйлдвэрт GMP/Good Manufacturing Practice / төслийг одоогийн байдлаар хэрэгжүүлж байна.
Хүснэгт 1. Монос фарм ХХК-ийн мэдээлэл
	№
	Үзүүлэлт
	Хэмжээ
	Тайлбар

	1
	Борлуулалтын дундаж орлого /тэрбум.төгрөг, жил/
	9,8
	Жил бүр дунджаар 15-20%-ийн өсөлттэй байгаа.

	
2
	
Ажилчдын тоо /хүн/
	
163
	Нийт ажилчдын 49,7% магистр болон түүнээс дээш зэрэгтэй, 39,2% хүн дээд боловсролтой, 11,1% нь ЕБС, ТМС төгссөн ажилчид байна.

	3
	Эргэлтийн хөрөнгийн дүн /тэрбум.төгрөг/
	3,6
	


Эх сурвалж: Монос фарм ХХК-ийн санхүүгийн мэдээлэл	
Дээрх мэдээлэлээс харахад Монос фарм ХХК нь МУ-ийн ЖДҮ-ийн тухай хуулийн 5.1  ангилалаар ЖДҮ эрхлэгчийн  ангилалд орохгүй байна.

Төслийн нийт төсөв:
	Төсөл анх хэрэгжүүлэх шийдвэр гаргах үеийн хөрөнгө оруулалтын тооцоо 12,7 тэрбум.төгрөг / 8779.3 ам доллар/-ын өртөгтэй байсан ба төслийг 2012 онд эцсийн байдлаар 63% болох 12,4₮ тэрбум.төгрөгийн өртөгтэй байхаар дахин тооцоолж  баталгаажуулсан. Төслийн 63%-ийг Монос фарм ХХК 2010-2016 онд хэрэгжүүлнэ,  20% болох тарилгын шингэний үйлдвэрийг Энхийн шүүдэр ХХК-ийг шинээр хувь нийлүүлж үндэсний эм үйлдвэрлэгч 5 компанийн хөрөнгө оруулалтаар төслийг хэрэгжүүлнэ, 17% буюу хатуу тунагдсан үйлдвэр, оффисын барилга, бохир ус цэвэршүүлэх систем, нарны энерги хураагуурын станц зэргийг хойшлуулан 2020 оноос хэрэгжүүлэхээр тус тус шийдвэрлэсэн [1]. 
Одоогийн байдлаар төсийн эхний 2 үе шат  дундажаар 98% гүйцэтгэлтэй байгаа ба  тоног төхөөрөмжийн угсралт – 100%, шалгалт тохиргоо хийгдсэн, гадна зам талбай  60%, холбоо дохиолол- 50%-ийн гүйцэтгэлтэй байгаа нь оффисын барилга 2020 онд баригдан гадна тохижилт болон холбооны ажил бүрэн дуусах төлөвлөгөөтэй байгаатай холбоотой юм. 2016 онд үндсэн үйлдвэрийг бүрэн ашиглалтанд оруулж, 8 нэрийн 12 тун эм үйлдвэрлэж байна. Энэхүүүндсэн үйлдвэр ашиглалтанд орсноор жилд 352,0 сая ширхэг шахмал эм үйлдвэрлэх буюу үйлдвэрлэлийн хүчин чадлыг 3 дахин өсгөж, хөдөлмөрийн бүтээмжийг 40.8%-аар өсгөсөн . 

Зураг 1. Төслийн үйл явц
Төсөл хэрэгжүүлэх шийдвэр гаргахад нийтлэг ашигладаг дээрх аргуудаар шинжлэхэд хэрэгжүүлж буй төслийн NPV нь анхны хөрөнгө оруулалтаа бүрэн нөхөж ашигтай,  IRR нь дискаунтын хүү 18%-аас өндөр үр дүн гарсан тул  уг төслийг хэрэгжүүлэх боломжтой гэдгийг илтгэн харуулж байна [2].
 “Монос фарм” ХХК-ийн хэрэгжүүлж буй төсөл нь урт хугацаат төсөл бөгөөд төслийн эхний 2 үе шатны  төслийг бүрэн хэрэгжүүлснээр 9,5 тэрбум төгрөгийн хэтрүүлэн зарцуулсан байна. Энэхүү зарцуулалтыг судалж үзэхэд:
1. Төслийн менежментийн удирдлагын үйл ажиллагаа
2. Бараа материалын үнийн өсөлт
3. Ажлын хөлсний үнийн өсөлт
4. Гадаад вальютын ханшийн нөлөөлөл нөлөөлсөн гэсэн таамаглал дэвшүүлэн судалгаа хийсэн.
Сонгон судалж буй төслийн багийн үйл ажиллагаа болон төслийн удирдагчийн үйл ажиллагаанд дүгнэлт хийсэн. Үүний тулд төслийн багийн үйл ажиллагаа, ажилчдын дунд болон гүйцэтгэгч талуудын дунд асуулга судалгаа явуулж нэгтгэн дүгнэсэн. Асуулгын дүнг нэгтгэн үзэхэд:
1. Төслийн багийн удирдлага шийдвэр гаргахдаа компанийн дотоодод мөрддөг журмыг огт мөрдөөгүй. Аливаа худалдан авалтын шийдвэр гаргахдаа хувийн ашиг сонирхолыг баримталсан нь тогтоогдсон
2. Худалдан авалтанд үнийн харьцуулсан судлагаа хийгдээгүй
3. Барилгын норм нормативыг ажлын явцад огт хянаж, шалгаагүй, ажлын төсвийг гүйцэсний дараа нөхөн гаргах гэх мэт алдаатай ажиллагаа хийсэн
4. Төслийн багийнхныг ажлын хэт ачаалалтай ажиллуулсан
5. Ажилчдын бүтээмж, сэтгэл ханамж үргэлж буурч байсан
6. Төслийн гүйцэтгэгчийн сонгон шалгаруулалт, тендер зарлаж байгаагүй
Дээрх байдлаас дүгнэхэд төслийн удирдагчийн үйл ажиллагаа шийдвэр гаргалт нь нэлээд хувийн ашиг сонирхолыг баримталсан, ажилчдыг урамшуулах механизм муу, төслийн явцад шаадлагатай нөөц болон материал худалдан авалтыг дотоодын зах зээлээс хийхдээ үнийн судалгаа харьцуулалт хийгдээгүй болох нь санал асуулгын явцад тогтоогдсон [3].

Төслийн гүйцэтгэлийн илүү зарцуулалтанд доорх 7 хүчин нөлөөлсөн байна. Үүнд:


Хүснэгт 2. Төслийн илүү зарцуулалтын бүтэц
	№
	Өртгийг нэмэгдүүлсэн хүчин зүйл
	Төслийн өртөг /мян.төгрөг/
	Эзлэх хувь

	1
	Барилыг талбайн хэмжээ нэмэгдсэнээр
	852,269.03
	0.09

	2
	Материалын үнийн өсөлтөөс
	1,662,428.40
	0.18

	3
	Ажлын хөлсний үнийн нэмэгдэл
	1,798,703.57
	0.19

	4
	Төсөвт тусгагдаагүй нэмэлт ажил
	2,858,570.54
	0.30

	6
	Ханшийн нөлөөлөл
	1,625,547.65
	0.17

	7
	Капиталжих хүүгийн төлбөр
	699,999.80
	0.07

	Нийт дүн
	9,497,519.00
	1.00



Төслийн өртөг нэмэгдүүлсэн хүчин зүйлсийн хамгийн их хувийг төсөв тусгагдаагүй ажлууд байна. Энэ нь төслийн анхны судалгаанд энэ талын мэдээлэлийг нарийн судалж тооцоогүйн зэрэгцээ Монгол улсын хувьд гадна дэд бүтэц нь холболт авах ажил төрийн чиг үүргийг хэрэгжүүлэгч байгууллагуудаас зөвшөөрөл авах, ханган нийлүүлэгч байгууллагууд нь монополь байдлаар зах зээлд оршдог, авилгалын түвшин энэ салбарт өндөр байдаг зэргээс үүдэн төслийн өртгийг нэмэгдүүлэхэд нөлөөлсөн. Талбайн хэмжээ өөрчлөгдсөнөөр төсвийн өртөг нэмэгдэх нь зүй ёсны нэмэгдэл гэж үзэж байна [4]. Материалын үнийн өсөлт болон ажлын хөлсний үнийн өсөлт инфляцийн түвшинтэй уялдан өсөлт зайлшгүй байх хэдий ч төслийн удирдлагын үйл ажиллагаа энэ өсөлтөд голчлон нөлөөлсөн. Ханшийн нөлөөлөл болон капиталжих хүүгийн төлбөрүүд төслийн анхны төсөвт тусгагдсан байсан хэдий ч  төслийн явцад нэмэлтээр бий болсон төлбөр тооцоотой үүдэн зээл авснаар бий болсон. 
Төслийн гүйцэтгэл үр дүнг үнэлсэний дараа компанийн санхүүгийн  үйл ажиллагаанд төсөлд зориулан  зарцуулсан мөнгөн хөрөнгийн тайлан, анхан шатны баримтуудад судлагаа хийж үзэхэд: 
· Хүчингүй баримт -  25% 
· Гэрээ байгуулахдаа Иргэний хуулийн 343-368 – р зүйлийг дурдан байгуулсан бөгөөд холбогдох тооцоолол хийгдэж, тайлагнагдаагүй
· Иргэний орлогын дэвтэрт тэмдэглэл хийх зэргийг орхигдуулсан байна.Энэ нь санхүү, татварын хяналтаар шалгагдвал нөхөн татвар, алданги, торгууль үүсгэх эрсдэл  байна.
Монос фарм ХХК-ийн төсөл хэрэгжүүлсний дараах санхүүгийн өнөөгийн байдал, хэтийн төлөвт шинжилгээг хийхэд санхүүгийн байдлыг үнэлэх Алтманы индекс болон Рейтингийн арга, мөн Мандах бүртгэл дээд сургуулийн судлаач багш С.Цолмонгийн боловсруулсан  эдийн засгийн нөхцөл байдал болон бизнесийн цар хүрээ, салбараар нь компанийн санхүүгийн эрсдлийг оношлох загвараар үнэлэхэд санхүүгийн байдал эрсдэлтэй буюу хүндэрсэн байна [5]. Үүнийг дараах хүснэгтэнд нэгтгэн харуулсан. Үүнд:

Хүснэгт 3. Компанийн санхүүгийн эрсдлийг оношлох загвараар үнэлгээ
	№
	Үзүүлэлт
	Үр дүн /Z/
	Тайлбар

	1
	Санхүүгийн байдлыг үнэлэх Алтманы индексийн арга
	0.43
	 1,8>z үед санхүүгийн байдал хүнд 

	2
	Санхүүгийн байдлыг үнэлэх рейтингийн арга
	-2.65
	 1>R үед санхүүгийн байдал хүнд 

	3
	Эдийн засаг уналттай үед санхүүгийн эрсдлийг тооцох 
	0.99
	-0.578<Z<1.072  буюу дампуурах эсэх нь эргэлзээтэй

	4
	Үйлдвэрлэлийн салбарын санхүүгийн эрсдэл тооцох
	1.5
	-0.578<Z<1.072  буюу дампуурах эсэх нь эргэлзээтэй



	Хүснэгтээс харахад санхүүгийн байдал хүндэрсэн харагдаж байгаа хэдий  энэ түр хугацааны асуудалд юм. Учир нь төслийг хэрэгжүүлэхийн улд их хэмжээний зээл авсан, зээлийн хүүгийн өглөг байгаа хэдий ч үйлдвэрлэлийн хүчин чадал 3 дахин өссөн, МУ-ын  зайлшгүй шаардлагатай 286 төрлийн эмнээс 50%-ийг дангаараа үйлдвэрлэн борлуулах боломжтой болсон.Үүнээс үүдэн цэвэр ашиг жил бүр 2-2,5 дахин өсөж 3-4 жилийн дотор санхүүгийн байдал сайжрах төлөвтэй байгаа нь урьдчилан тооцсон проформа тайлангаар батлагдаж байна.
Төслийг хэрэгжүүлснээр санхүүгийн үйл ажиллагаанд шинжилгээ хийхэд бэлэн мөнгөний зарлагын гүйлгээ  жилд дундажаар 16 удаа буюу 23 хоногт 1 удаа хийгдэж байна. Авлагын эргэц нь жилд дундажаар 20 удаа буюу 18 хоногт 1 удаа төлөгдөж байгаа учир 5 хоногийн мөнгөний хомсдол үүсч байна гэж тайлбарлаж болно. Үүнээс үүдэн дараах асуудлууд үүсэж байна.Үүнд:
1. Байнгын бэлэн мөнгөний дутагдалд орох
2. Худалдан авагчийн төлбөрийн удаашрал
3. Мөнгөний гарах урсгал орох урсгалаас илүү байх
4. Ашигтай ажиллах үйл ажиллагаа хэвийн бус байх
5. Илүүдэл нөөц их хэмжээгээр бий болох зэрэг асуудлууд гарч ирдэг.
Мөн авлагын эргэц 18 хоног, бараа материалын эргэц 223 хоног байгаа нь үйл ажиллагааны циклын үргэлжлэх хугацаа нь 18+223=242 хоног байгаа нь харилцагч байгуулллага нь 242 хоногийн дараа төлбөр барагдуулах нь тогтоогдож байгаа тул зээлийн борлуулалтаас татгалзах ёстой [6].
Төслийн сүүлийн үе шатыг 2020 онд бүрэн хэрэгжүүлэх, төсөлд зориулан авсан зээлийн эргэн төлөлтүүдийг 2017 онд төлөх зэрэг үйл ажиллагааны улмаас зайлшгүй санхүүгийн эх үүсвэрийг оновчтой байдлаар тодорхойлж, татан төвлөрүүлэх шаардлагатай байгаа нь судлагаанаас харагдаж байна. 
	Төслийн нийт хөрөнгө оруулалтын 43 хувийг  хөрөнгө оруулалт хэлбэрээр буюу ямар нэгэн хүүгийн төлбөр төлөхгүй өөрийн капиталаар санхүүжүүлсэн нь давуу тал бөгөөд харин үлдэх 57 хувийг зээл хэлбэрээр санхүүжүүлсэн нь бүгд 2017 онд төлөгдөх зээлийн гэрээтэй байна. Энд EBRD- ийн 3,500.00 ам долларын зээлийн 50%-ийг 2016 онд төлсөн, үлдэх 50%  2017 онд төлөгдөх, ХХБ-ны зээл мөн 1,209.00 ам долларын зээл нь мөн 2017 онд бүрэн төлж дуусгах гэрээнүүд байгаа юм. Үүнийг нэгтгэн дүгнэхэд төслийг 2009-2016 онуудад гүйцэтгэн  ашиглалтанд оруулснаар хүлээгдэж буй төлбөр дараах байдалтай байна [7].

Хүснэгт 4.  2016-2017 онуудад төлөх зээлийн тооцоолол
	№
	 Хүлээгдэж буй төлбөр 
	2016-2017 төлөх зээлийн дүн

	
	
	 ам доллар 
	мян.төгрөг
	 хувь 

	1
	 Тоног төхөөрөмжийн үлдэгдэл төлбөр  
	                       367.7 
	                    905 
	     0.0001 

	2
	 EBRD - ын хөнгөлөлттэй зээлийн эргэн төлөлт 
	                    1,750.0 
	          4,305,000 
	     0.3439 

	3
	 Худалдаа хөгжлийн банкны гадны эх үүсвэртэй зээлийн эргэн төлөлт 
	                    1,209.0 
	          2,974,140 
	     0.2376 

	4
	 Банк бус санхүүгийн байгууллагаас 
	 
	             800,000 
	     0.0639 

	5
	 Холбоотой талуудаас зээл 
	 
	          4,437,672 
	     0.3545 

	  НИЙТ  ДҮН  
	                     3,327 
	     12,517,717 
	        1.00 



Дээрх хүснэгт нь  2016-2017 онуудад төлөх зээлийн тооцоолол бөгөөд энэхүү тооцоололд ам долларын ханшийг ирэх 2 жилийн прогнозын дагуу 2460 төгрөгөөр тооцсон бөгөөд зөвхөн ханшийн нөлөөллийн улмаас  1,6 тэрбум.төгрөгийн өсөлт бий болгосон.
Өнөөгийн үед санхүүгийн нөхцөл байдлыг дээшлүүлэх, төлбөрийн чадварыг сайжруулах, санхүүгийн менежмент нэн чухал хэрэгтэй байгаа нь харагдаж байна. Төслийн дараагийн үе шатыг 2020 оноос хэрэгжүүлэхээр төлөвлөсөн [8]. Энэхүү үе шатны төслийн нийт өртөгийг урьдчилсан байдлаар тооцон гаргасан. 2020 онд төслийг үргэлжлүүлэн дараагийн шатыг хэрэгжүүлснээр шаардлагатай санхүүжилт 9,5 тэрбум төгрөгийн хэрэгцээ байгаа ба нийт мөнгөний хэрэгцээ 22,0 тэрбум.төгрөг байна. Хүлээгдэж буй төлбөрийг барагдуулах, төслийн дараагийн үеийг хэрэгжүүлэхийн тулд санхүүгийн удирдлагын зөв шийдвэр гаргалт хэрэгтэй.
 

Дүгнэлт

	Уг төслийг бүрэн хэрэгжүүлснээр орчин үеийн дэлхий нийтийн чиг хандлагад бүрэн нийцсэн байгаль экологид ээлтэй нарны энергийн нэмэлт цахилгааны эх үүсвэр, бохир усыг цэвэршүүлэн дахин ашиглах горим бүхий үрэл, тос, шахмал, лаа, ургамлын гаралтай эм бэлдмэлийг дэлхийн улс орнуудад экспортлох эрх бүхий үндэсний инновацийн хөгжилд тэсрэлт бүхий нийгэм эдийн засгийн макро түвшинд эерэг нөлөөг үзүүлэх бүтээн байгуулалтыг бий болгох юм.
Компанийн санхүүгийн нөхцөл байдал, төлбөрийн чадвар муу байгаа нь судлагаагаар тогтоогдсон ба энэ хүнд нөхцөлд үндсэн зээлийн эргэн төлөлтүүд хийгдэх  болсон, 2020 оноос төслийн баригдаагүй байгаа 2 барилга барихаар төлөвлөсөн байгаа өнөөгийн үед санхүүгийн нөхцөл байдлыг дээшлүүлэх, төлбөрийн чадварыг сайжруулах, санхүүгийн менежмент нэн чухал хэрэгтэй байгаа нь харагдаж байна.Санхүүгийн 2017-2021 он хүртэлх үйлдвэрлэлийн төлөвлөгөө, борлуулалтын тоон мэдээллийг ашиглан пропорма тайланг бэлтгэсэн. Энэхүү тайлангуудаас дүгнэн үзэхэд 2020 он гэхэд санхүүгийн нөхцөл байдал сайжирч төслийг гүйцээх нөөц хуримтлагдахгүй болох нь харагдаж байна. 
Компанийн өнөөгийн нөхцөл байдалд тулгуурлан дараах арга хэрэгслийг ашиглан нөхцөл байдлыг сайжруулах, эх үүсвэрийг бий болгох хэрэгцээ шаардлага байна гэж судлаачийн зүгээс үзэж байна. Үүнд:
1. Компанийн хөрөнгө болон бизнесийн үйл ажиллагаанд дахин үнэлгээ хийлгэж бодит зах зээлийн үнэ цэнийг тогтоох, үнэлгээ хийлгэснээр бодит үнэ цэнийг бодитой тогтоосноор ашиг алдагдалаа бодитой тогтоох, татварын хэмнэлтийг нэмэгдүүлэх, хөрөнгө оруулагч хувь нийлүүлэгчид хөрөнгийн үнэ цэнийг бодитойгоор мэдрүүлэх, хөрөнгө оруулалт татах, зээлжих чадварыг нэмэгдүүлэх зэрэг давуу талтай.
2. Дараагийн хэрэгжүүлэх төслийг үндэслэлтэй, судалгааны дэвшилтэт арга аргачлуудыг ашиглан мөн инфляцийн нөлөөлөлийг оруулан мөнгөн урсгалыг засварлан тооцоолж төслийн өртгийн тооцоог нарийвчлалтайгаар гаргах
3. Шаардлагатай хөрөнгө оруулалт санхүүжилт, капитал төлөвлөлтийг үндэслэлтэй тооцоолсоны үндсэн дээр эх үүсвэрийг оновчтой зохион байгуулах
4. Хөрөнгө татахын тул маш сайн бэлтгэл ажлыг хангаж хөрөнгийн зах зээлд хувьцаа гарган хөрөнгө эх үүсвэрийг бий болгох
5. Инновацийн компани буюу судалгаа шинжилгээний хүрээлэнг бие даасан статустай гадаадын татварын таатай бүс нутаг байршуулах, ингэснээр гадны хөрөнгө оруулагч нарын итгэлийг олох, хөрөнгө оруулалт татах, татварын хэмнэлт бий болгох зэрэг аргуудыг ашиглах нь зүйтэй юм.

Монос фарм ХХК-ийн хувьд хэрэгжүүлж буй төсөл нь улс орны нийгэм эдийн засагт  маш их өндөр үр ашигтай төсөл бөгөөд энэхүү төслийн бүрэн хэрэгжүүлснээр дараах давуу талыг бий болгох юм.
1. ДНБ-ны өсөлтөнд нөлөөлөх
2. Импортыг орлох , эмчилгээний өндөр идэвхит эм бэлдмэлийг өөрийн орны зах зээлд нэвтрүүлснээр гадагш гарах мөнгөний урсгалыг сааруулах
3. Дэлхийд Монгол эрдэмтдийн бүтээл, оюуныг таниулах болно.

